
Ed. 317. Álit

um frumvarp til laga um breyting á lögum um fasteignamat nr. 22, 3. nóv- 
ember 1915.

Frá minni hluta landbúnaðarnefndar.

Jeg hefi orðið að skiljast við báttvirta meðnefndarmenn mina, þótt mjer 
þyki það undarlegt, þvi að i aðalefni frumvarpsins, breytingu á 9. grein fasteigna- 
matslaganna, sem er 1. grein frumvarpsins, gat jeg ekki fundið, að neitt veru- 
legt bæri á milli. Allir voru sammála um það, að 9. gr. laganna þyrfti að 
breyta áður en bún kæmi til framkvæmda, og uppástungur minar virtust mjer 
falla saman við skoðanir meðnefndarmanna minna, einkum Hjartar Snorra- 
sonar. En hvort 2. grein frumvarpsins eða annað hefir valdið því, að nefndin 
gat ekki orðið sammála um efnið i 1. grein, get jeg ekki sagt með vissu, enda 
hefi jeg ekki tcngið meiri bluta álitið til afnota nje ándsvara, eins og jeg bafði 
búist við, samkvæmt minni þingreynslu á 17 þingum, heldur eftir itrekuð 
tilmæli fengið að beyra það lesið upp i gær, og gefur það mjer ekki neina 
tryggingu fyrir því, að það verði óbreytt, þegar á »þrykk er út gengið«.

Eftir þvi, sem mjer skildist, voru tvær aðal-áslæður tilfærðar hjá háttv. 
meiri hluta

1. að málinu lægi ekki á fyr en á næsta þingi.
2. að ef breytt væri lögunum nú, þá mundi það valda ruglingi á matinu, 

þar sem það væri viða ekki nema hálfnað.
Eitthvað verða mennirnir að segja.



Hitt er annað mál, á hvað skynsamlegum rökum þessar ástæður eru 
bygðar.

Ef um mál er að ræða, sem endilega þarf að komast i gegn á næsta 
þingi, þá virðist ekki ástæða til þess að draga það á langinn, i fyrsta lagi af 
þvi, að sje málið rjettmætt og til bóta, þá er því betra sem það kemst fyr 
áfram, og i öðru lagi, að það virðist illa farið með starfskrafta og fje 
þingsins að hafna rjettmætu frumvarpi, eftir að búið er að hafa um það 
langar umræður á þingi og melta það i nefnd i 3 vikur, en ætlast svo til, að 
það verði tekið til meðferðar á næsta þingi.

Hvað siðara atriðið snertir, þá er það misskilningur, að breytingin 
valdi ruglingi á matsgerðunum.

Það er skylda fasteignanefnda að bókfæra skýrt og greinilega hveija 
fasteignartegund, jörð, hús jarðeigenda, hús leiguliða, hús húsmanna og 
10 ára mannvirki.

Sje þetta gert, sem jeg tel sjálfsagt, þá er auðvelt að koma skattinum 
fyrir, hvaða stigbreytingar sem hafðar eru á þessum sjerstöku tegundum sem 
gjaldstofni.

Jeg leyfi mjer að fara fram á nokkrar breytingar á frumvarpinu, eink- 
um að forminu, og mun jeg gera grein fyrir þeim undir umræðunum, og 
legg þvi til, að háttv. efri deild samþykki það þannig breytt.

BREYTINGARTILLÖGUR:

1. við 1. grein. Greinin orðist þannig:
9. grein fasteignamatslaganna orðist svo:
Til ábúðarskatts skulu hverjar 150 krónur í matsverði jarða, án 

húsa og innstæðukúgilda, taldar eitt hundrað á landsvisu, og 300 krónur í 
matsverði húsa, sem jörð hafa fylgt við síðustu úttekt eða eru eign 
jarðeiganda.

Sem eitt hundrað á landsvisu skal og telja 500 krónur i mats- 
verði húsa á jörð utan kaupstaða og sjávarþorpa, sem eru eign leiguliða 
jarðarinnar eða annara.

Húsaskattur af skattskyldum húsum skal tekinn af matsverði 
húsanna, að viðbættu matsverði þeirrar lóðar eða lóðarrjettinda, er hverri 
húseign fylgir.

2. við 2. grein. Greinin orðist þannig:
12. grein laganna orðist þannig:
Hver, sem skipaður er i fasteignanefnd eða yfirmatsnefnd, skal 

vinna eið að starfi sinu. Fasfeignamatsmenn og yfirmatsmenn fá í fæðis- 
peninga og ferðakosnað 7 krónur hvern dag, sem þeir gegna nefndarstörf- 
um, auk endurgjalds á kostnaði við sendiferðir, simagjöld og ritföng í þarf- 
ir nefndarinnar.

Alþingi, 4. ágúst 1917.

Guðjón Guðlaugsson.


